
Seduta tat-22 ta' Frar, 2011

Citazzjoni Numru. 141/2008

Carmelo VASSALLO

VS

Philip VASSALLO u Maria Dimech

[I-Qorti:

Rat ir-Rikors Mahluf imressaq fit-12 ta’ Frar, 2008, li bih u
ghar-ragunijiet hemm imfissra, l-attur talab li din il-Qorti
(a) ssib li I-imharrkin geghdin jidhl abbuzivament fuq raba’
tieghu li jinsab fi Sgaq id-Dukkara, fil-limiti ta’ Haz-
Zebbug, Malta, biex jiehdu I-ilma minn bir li jinsab ukoll fl-
istess art u li huma m’ghandhom |-ebda jedd ghalih; (b)

issib i I-gid tieghu fuq imsemmi m’huwa suggett ghall-
ebda jedd ta’ moghdija jew servitu’ ohra favur |-imharrkin;
u (¢) izzomm lill-imharrkin milli jidhlu fir-raba’ tieghu u milli
jiehdu I-ilma mill-bir li jinsab fih. Talab ukoll I-ispejjez;

Rat id-degriet taghha tal-20 ta’ Frar, 2008, li bih ordnat in-
notifika lill-imharrkin u tat direttivi lill-attur dwar it-tressiq
tal-provi min-naha tieghu;

Rat it-Twediba Mahlufa mressga mill-imharrkin fil-11 ta’
Marzu, 2008, li biha lagghu ghall-azzjoni attri¢i billi galu li
dawk it-talbiet ma jmisshomx jintlagghu ghaliex id-dhul u
moghdija mir-raba’ tal-attur ilu jsir bosta snin biex ikun
jista’ jittella’ I-ilma mill-bir ghat-tisgija tar-raba’ li mess
lilhom.  Billi dan kien ilu jsir is-snin u huma qgatt ma
irrinunzjaw ghal dak id-dritt, l-attur ma jistax jagbad u
jzommhom milli jibqghu jgawdu d-drittijiet taghhom;

Rat id-degriet taghha tat-8 ta’ Lulju, 2009, li bih ordnat lill-
imharrkin iressqu x-xhieda taghhom b’affidavit saz-zmien
hemm imsemmi, wara li |-attur iddikjara li ma kellux provi
ohrajn X'iressaq;

Rat ix-xhieda mressga mill-imharrek bil-mezz tal-affidavit
u I-provi dokumentali mehmuzin mieghu;

Semghet ix-xhieda tal-partijiet u tax-xhud imressqin
minnhom;

Rat id-degriet taghha tat-3 ta’ Gunju, 2010, li bih
iddikjarat maghluq l-istadju tal-gbir tal-provi, u tat Zmien
lill-partijiet biex iressqu s-sottomissjonijiet taghhom
permezz ta’ noti ta’ sottomissjonijiet;

Rat in-Nota ta’ Sottomissjonijiet imressqga mill-attur fid-9
ta’ Settembru, 2010%;

Rat in-Nota ta’ Sottomissjonijiet imressga mill-imharrek fl-
20 ta’ Ottubru, 2010°, bi twegiba ghal dik tal-attur;

! Pag. 105 tal-process
2 Pagg. 106 — 111 tal-process
% Pagg. 113 — 5 tal-process

Rat |-atti kollha tal-kawza;

Rat id-degriet taghha tal-11 ta’ Novembru, 2010, |i bih
halliet il-kawza ghas-sentenza,

Ikkunsidrat:

[lli din hija azzjoni negatorja. L-attur, sid ta’ wejba raba’
fil-limiti ta’ Haz-Zebbug, jghid li I-imharrkin geghdin jidhlu
minn fugq dak ir-raba’ tieghu biex jghaddu minnu halli
jiehdu ilma minn bir li jinsab fdak ir-raba’. Huwa jrid
iwaggafhom milli jibgghu jaghmlu dan ghaliex jghid li I-art
tieghu m’hija mtaqgla bl-ebda servitu" u li huma
m’ghandhomx jedd jiehdu ilma mill-bir tieghu;

lIli ghal din l-azzjoni I-imharrkin lagghu billi galu li ma kien
minnu xejn li r-raba’ li mess lil huhom I-attur kien mehlus
minn servitu’, ghaliex, sa minn zmien twil gabel ma miet
missierhom, dak ir-raba’ kien marbut |li jaghti jedd ta’
moghdija u ac¢cess ghal kamra u kif ukoll ghal bir li minnu
jittella’ I-ilma ghat-tisqija tar-raba’ kollu u mhux biss ta’ dak
ir-raba’ li mess lill-attur b’legat. Minhabba |i dawk il-
jeddijiet kien ilhom jezistu zmien twil u kienu jinqdew
bihom u minhabba Ii huma qatt ma irrinunzjaw ghal dawk
il-jeddijiet, galu it-talbiet tal-attur ma jmisshomx jintlagghu;

[lli mill-fatti u provi li johorgu mill-atti tal-kawza jirrizulta Ii I-
attur jigu hu l-imharrkin, ilkoll ulied il-mejtin Ganni u
Karmni Vassallo. Il-wirt tal-genituri kien regolat b’testment
unica charta tat-18 ta’ Frar, 1964%, |i fih, fost l-ohrajn,
hallew lil binhom [-attur legati ghas-saldu ta’ kull jedd u
pretensjoni tieghu mill-wirt taghhom, filwaqt li hatru
b’werrieta taghhom fishma ndaqgs bejniethom lil uliedhom
Philip, Giovanna u Maria. Missier il-partijiet miet
fNovembru tal-1979, filwaqgt li ommhom kienet mietet
gablu, fMarzu tal-1966. Wara mewthom, fi Frar tal-1982°
l-ahwa werrieta qasmu I-gid li kien hemm fil-wirt, imma

* Dok “1”, fpagg. 47 sa 50 tal-process
® Dok “PV3”, fpagg. 61 — 3 tal-process

wahda mill-ahwa — Giovanna Vassallo — bieghet sehemha
lill-imharrek. Fost il-gid li nqasam, kien hemm raba’ li
jinsab fi Sgaq tad-Dukkara, fil-limiti ta’ FHaz-Zebbug, li kien
inkiseb minn missier il-partijiet waqt iz-zwieg tieghu, fl-
1947° ghal dak li jirrigwarda bi¢éa minnu, u mbaghad il-
bgija fl-1971’, wara li kien romol. Bis-sahha tal-kuntratt
tal-gasma, |-werrieta gasmu dik ir-raba’ li missierhom kien
xtara fl-1947 u fl-1971, filwaqt li lill-attur messu madwar |-
wejba minn dik ir-raba’ li kienet thalliet lilu b’titolu ta’ legat
mill-genituri tieghu u li kienet gejja minn wirt ta’ missieru;

llli r-raba’ li kiseb missier il-partijiet kemm fl-1947 u kif
ukoll fl-1971 (il quddiem imsejjah “ir-raba’ mixtri”) kellu I-
jedd li juza kamra u bir li kienu jinsabu f'gid iehor Ii kellu I-
istess missier il-partijiet sa minn qabel (il quddiem
imsejha “ir-raba’ mirut”). Matul iz-zmien i r-raba’ kien
ghadu jinhadem minn missier il-partijiet, |-ilma ghat-tisqija
ta’ dak ir-raba’ kollu kien jittella’ mill-bir imsemmi |i jinsab
fdik ir-raba’ li huwa kellu®. Wara li I-missier refa’ mix-
xoghol tar-raba’, qabbel ir-raba’ mixtri lill-imharrkin filwaqt
li I-attur zamm ir-raba’ mirut;

i fI-1998, |-attur harrek lil hutu I-werrieta biex jimmittuh fil-
pussess tal-legat ta’ sehemu mir-raba’, u I-kawza
ngatghet favurih fJannar tal-2007°.  L-immissjoni tal-
pussess saret formalment b’att nutarili tat-22 ta’ Gunju,
2007%;

[l 1-attur ma riedx li I-imharrkin jibgqghu jghaddu minn fuq
ir-raba’ tieghu u lanqas li jibqghu jiehdu I-ilma mill-bir,
imma huma ma ridux jafu. Ir-raba’ tal-attur jahdmuh
uliedu Paul u John, minhabba li I-attur m’ghadux jimxi**;

llli fi Frar tal-2008, infethet din il-kawza. F’Settembru tal-
2009, l-imharrka Maria Dimech bieghet is-sehem taghha
mir-raba’ lil Mario u Patricia mizzewgin Abela'?;

® Dok f'pagg. 21 — 4 tal-process

" Dok fpagg. 25 — 9 tal-process

8 Affidavit tal-attur, fpag. 32 tal-process

® Citazz. Nru. 1562/98GC, pagg. 7 — 11 tal-process
Dok “A”, fpagg. 5 — 6 tal-process

! Affidavit ta’ Paul Vassallo, fpag. 34 tal-process
2 Dok fpagg. 74 — 7 tal-process

lli b’konsiderazzjonijiet legali marbutin mal-kaz jibda biex
jinghad li I-qofol tal-kwestjoni li hemm bejn il-partijiet hija
sewwasew dik dwar jekk il-jedd ta’ moghdija minn fuq ir-
raba’ tal-attur u tat-tehid ta’ ilma minn bir li jinsab fl-istess
raba’ tieghu ghadux jezisti favur ir-raba’ tal-imharrkin,
wara li r-raba’ tal-partijiet ingasam bejniethom. Ma jidhirx
li hemm dubju li I-parti tar-raba’ fejn hemm il-bir kien
jaghmel minn qasam akbar li missier il-partijiet kien kiseb
matul hajtu, u li bic¢a mir-raba’ li hu kien kiseb kellha I-
jedd tingeda bis-servitu’ li tiehu I-ilma ta’ dak il-bir ghat-
tisgija. Dak li ma jagblux dwaru llum il-partijiet hu jekk,
wara li saret l-immissjoni formali fil-pussess tal-attur ghas-
sehem ta’ dak ir-raba’ imholli lilu b’legat u wara li saret il-
gasma tar-raba’ l-iehor bejn il-werrieta |-ohrajn, dak is-
servitu’ bagax jghodd;

llli ta’ min jghid li, matul iz-zmien li I-kawza kienet miexja,
l-imharrka Maria Dimech bieghet is-sehem taghha mill-
imsemmi raba’ lil haddiehor bla ma zammet rizerva tal-
pretensjonijiet taghha u jidher ukoll li x-xerrejja wrew il-
fehma li langas ma kien jinteressahom li jghaddu minn fuq
ir-raba’ tal-attur jew li jiehdu I-ilma mill-bir in kwestjoni;

llli, fil-qofol taghha, kif inghad, I-azzjoni tal-attur hija dik
maghrufa bhala l-azzjoni negatorja li I-ghan wahdieni
taghha huwa dak li tikseb dikjarazzjoni li |-gid tal-parti
attrici mhux suggett ghal servitu’ favur gid ta’ haddiehor, u
li jitnehha dak kollu li jxejjen l-istat ta’ tgawdija hielsa minn
kull servitu’. Kemm hu hekk, hemm min igis azzjoni bhal
din bhala wahda ta’ “kwazi rivendika™*®. Meta, fl-azzjoni
negatorja, wiehed jghid li fond m’huwiex suggett ghal
servitu’, dan jista' jinkludi kemm il-kaz fejn tali fond gatt
ma kien suggett ghal servitu’ jew il-kaz fejn fl-imghoddi
kien hemm servitu’ li ma tkunx ghadha jew baqghet tezisti,
ghal xi wiehed mill-modi mahsuba fil-ligi. Din l-azzjoni
tinbena fuq il-presuppost li I-gid immobbli huwa hieles™.
Ghalhekk hija azzjoni ta’ ghamla petitorja®™ u tista’

3 Ara, Mag. (Gh) AE 13.11.2007 fil-kawza fl-ismijiet John Attard et vs Carmel
Azzopardi et

1 P.A. 9.1.1877 fil-kawza fl-ismijiet Desain vs Piscopo Macedonia (Kollez. Vol:
VIII.21)

' App. Civ. 19.2.1951 fil-kawza fl-ismijiet Farrugia et vs Cassar (Kollez. Vol:
XXXV.i.10)

titressaq biss minn min hu sid tal-post'® u mhux minn kull
min ikun jippossedih, u dan bhala effett dirett tal-fatt Ii I-
azzjoni petitorja tirrigwarda jeddijiet reali’. Fil-kaz tal-lum,
l-attur huwa s-sid tar-raba’ li dwaru ressaq I-actio
negatoria servitutis u dan bis-sahha tal-kuntratt tal-
immissjoni fil-pussess li sar fGunju tal-2007;

l1li kif tajjeb jghid I-attur fin-nota ta’ sottomissjonijiet tieghu,
fl-azzjoni negatorja I-piz tal-prova tal-esistenza ta’ servitu’
fuq il-fond tal-attur taqa’ fuq il-parti mharrka'®, minkejja Ii
din tkun tinsab fil-kwazi-pussess tas-servitu’ pretiza'®.
Ghalhekk, kulma ghandu jipprova l-attur fkawza bhal din
hu li huwa tassew sid il-post li fuqu gieghed jigi pretiz is-
servitu’. Filwaqt li I-parti mharrka trid turi li tassew tezisti
s-servitu’ minnha vantata®;

lIli ghal dak li jirrigwarda l-azzjoni attrici mahsuba biex
tistabilixxi li I-fond tal-atturi m’huwiex suggett ghal servitu’
favur il-gid tal-imharrkin, jidhlu zewg§ ghamliet ta’ servitu'.
Fl-ewwel lok, hemm il-kwestjoni tas-servitu’ tal-moghdija
jew passagg. Fit-tieni lok, hemm il-kwestjoni tas-servitu’
tat-tehid ta’ ilma ghat-tisqgija minn §o bir li jinsab fir-raba’
tal-attur;

llli 1-Qorti hija tal-fehma li dak l-istharrig jista’ jsir biss u
jekk ikun il-kaz wara i titgies kwestjoni ohra ta’ siwi
ewlieni fis-soluzzjoni tal-kaz. F’dan il-kaz, ir-raba’ mirut
ta’ missier il-partijiet kien tassew suggett ghal servitu'.
Dak ir-raba’ kien suggett kemm ghas-servitu’ ta’ moghdija
favur zewg fondi dominanti ta’ zewg sidien differenti.
Gara, izda, li missier il-partijiet kiseb, b’xiri, r-raba’ li kien
igawdi s-servitu’ msemmija minn fuq hwejgu. Fi kliem
iehor, hekk kif missier il-partijiet xtara r-raba’ minghand
Giovanna Abela, kemm ir-raba’ mirut — dak li kien il-fond
serventi — u kif ukoll ir-raba’ mixtri — dak i kien il-fond
dominanti — saru gid tal-istess sid. F’kaz bhal dan, il-li§i

8 App. Civ. 20.12.1946 fil-kawza fl-ismijiet Falzon et vs Degiorgio (Kollez. Vol:
XXXI1.i.485)

Y P.A. 3.4.1995 fi-kawza fl-ismijiet Baldacchino vs Grima et (Kollez. Vol:
LXXIX.iii.1219)

8 App. Civ. 28.1.1957 fil-kawza fl-ismijiet Vella et vs Magro (Kollez. Vol: XL1.i.69)

¥ PA. PS 18.2.2004 fil-kawza fl-ismijiet Nazzareno Schembri vs Leonilda
Farrugia

2 p A. PS 31.1.2003 fil-kawza fl-ismijiet Joan Cachia vs Marianna Schembri

trid li kull servitu’ tintemm hekk kif il-gid serventi u I-gid
dominanti jsiru tal-istess sid**;

[lli I-attur jghid li hekk kif missieru kiseb ir-raba’ mixtri, kull
servitu’ li kien itaggal ir-raba’ mirut tieghu intemm. Izid
jghid li, minkejja li I-missier u wkoll il-partijiet, bejn 1-1971 u
I-1979 (meta miet il-missier) baqghu jinqdew bil-bir biex
isagqu r-raba’ kollu (jigifieri, kemm dak mirut u kif ukoll
dak mixtri), u minkejja li seta’ kien il-kaz li I-missier kien
gabbel xi parti mir-raba’ lill-imharrek, dan la zamm hajjin
is-servitu’ li kien hemm gabel ma Imissier xtara, u lanqas
rega’ ghajjixhom wara li gabbel u halla lil uliedu jahdmu
bnadi differenti minn dik ir-raba’. Huwa jissottometti wkoll
li I-imsemmija servitu’ ma tissemmiex la fit-testment li bih
ir-raba’ mirut thalla b’legat lilu, la fil-kuntratt tal-qasma li
sar bejn hutu l-imharrkin u ohthom Giovanna, u wisq
anqas fil-kuntratt tal-immissjoni fil-pussess li sar fl-2007.
Huwa jgis dan is-skiet bhala sinjal ¢ar li dawk is-servitu’
ma kenux ghadhom fis-sehh tul dawk iz-zminijiet kollha
rilevanti. Dwar dan l|-ahhar argument, il-Qorti thoss li
ghandha tfakkar li, meta sar it-testment unica charta u sa
mill-anqas seba’ (7) snin wara, |-art imhollija b’legat lill-
attur kienet ghadha suggetta ghall-imsemmija servitu’,
tant li meta missier il-partijiet xtara r-raba’ fl-1971 (wara li
kien ilu armel hames snin), fl-istess kuntratt issemma li r-
raba’ li kien qieghed jixtri kien igawdi s-servitu' tal-
moghdija u tat-tehid tal-lma favur il-gid li kien diga’
ghandu minn gabel. Fi kliem iehor, is-skiet tal-klawsola
tal-legat fl-imsemmi testment ma tistax tittiehed bhala
prova li s-servitu’ ma kinux ghadhom fis-sehn;

[l min-naha taghhom, I-imharrkin jishqu li sa minn zmien
gadim, huma lkoll kienu jingdew minn dak il-bir biex
isaqqu r-raba’ li kien fidejhom u li biex jagmlu hekk
kellhom tabilfors jghaddu minn dik ir-raba’ mirut biex jidhlu
sa hdejn il-bir. Jghidu wkoll li missierhom zamm din il-
prattika sakemm baqa’ jiflah jahdem ir-raba’ u li, sa bosta
snin wara mewt missierhom, l-attur ma zammhomx milli
jibgghu jghaddu minn fuq ir-raba’ mholli lilu b’legat u milli
jiehdu Il-ilma mill-bir biex isaqqu r-raba’ taghhom.

2 Art. 480(1) tal-Kap 16

Minbarra dan, huma jistriehu wkoll fug dak li jipprovdi |-
artikolu 480(2) tal-Kodi¢i Civili marbut mal-artikolu 470 tal-
istess;

[lli huwa fatt ukoll li I-imharrek kien fil-pussess tal-jedd tal-
moghdija u tat-tehid tal-ilma mill-bir, tant li, fl-2000, fetah
kawza ta’ spoll kontra l-attur u nghata ragun®.  II-Qorti
ma ssibx li dan l-argument jista’ jkun ta’ wisq ghajnuna
ghall-imharrek, ghaliex l-azzjoni ta’ spoll ma tiddecidix
hwejjed ta’ natura petitorja imma biss dwar reintegrazzjoni
ta’ pussess. Fi kliem iehor, ma jista’ jinghad bl-ebda mod
li dik is-sentenza nisslet jew ikkonfermat il-jedd ta’ servitu’
ghat-tehid tal-ilma favur l-imharrek (ta’ min jghid li f'dik il-
kawza l-imharrka Maria Dimech langas kienet parti);

lIli ghalhekk, I-imharrkin iridu juru b’mod ahjar li dak is-
servitu’ li jghaddu minn fuq ir-raba’ tal-attur biex jidhlu
jtellghu I-ilma mill-bir huwa fis-sehh. Huma jargumentaw®
li meta r-raba’ ghadda ghandhom bis-sahha tal-wirt
minghand il-genituri taghhom u ma baqax aktar gid ta’ sid
wiehed, is-servitu’ li kien hemm qabel regghu issoktaw
isehhu, bla ma kienet mehtiega I-ebda dikjarazzjoni la fit-
testment tal-genituri taghhom u lanqas fil-kuntratt tal-
gasma ta’ bejniethom. |komplu jzidu li, mbaghad, wiehed
ma jistax jghid li hemm jedd biex jittella’ I-ilma mill-bir
minghajr il-jedd li wiehed jghaddi minn fuq ir-raba’ biex
jasal sa hdejn dak il-bir;

llli huwa minnu li I-ligi taghraf li, wara li servitu’ tintemm
minhabba li I-gid dominanti u I-gid serventi jsiru tal-istess
persuna, dik is-servitu’ tista’ terga’ tissokta u tiehu |-hajja
mill-gdid jekk kemme-il darba dak il-gid jerda’ jsir ta’ sidien
differenti. Jidher li biex dan jigri jehtieg jikkonkorru cCerti
cirkostanzi. Dawn huma li (i) s-sid li fil-persuna tieghu
tkun sehhet I-ghaqda tal-fond serventi mal-fond dominanti
jkun ittrasferixxa parti minnu b’kuntratt, (ii) li I-fuzjoni tkun
sehhet bis-sahha ta’ kuntratt u mhux bis-sahha ta’
suééessjoni b'wirt?*; u (i) li meta jsir it-trasferiment tal-
bicca mill-gid, ikun hemm sinjal li jidher tas-servitu’ li

2 Gitazz. Nru. 1815/00JA maqtugha fil-25.10.2004; pagg. 64 sa 70 tal-process
% Ara n-Nota ta’ Sottomissjonijiet taghhom, fpag. 114 tal-process
# App. Civ. 24.9.2004 fil-kawza fl-ismijiet Carmelo Calleja et vs Philip Grima

kienet tezisti qabel ma sehhet il-fuzjoni. L-imharrkin
jghidu li, fil-kaz taghhom, dan is-sinjal jidher ghaliex hemm
il-moghdija li twassal ghall-bir (u jergghu jsemmu wkoll il-
konferma tal-jedd tal-ac¢ess ghall-bir maghmula fis-
sentenza tal-kawza tal-ispoll). Min-naha tieghu, I-attur
jishaq li wkoll kieku kellu jitgies li wara I-mewt ta’ missieru
I-gid li kellu nqgasam, xorta wahda ma jistax jinghad li s-
servitu’ li kien hemm qabel fuq ir-raba’ mirut rega’ ha I-
hajja favur ir-raba mixtri (li ngasam bejn l-imhatrrkin). Dan
jghidu ghaliex is-servitu’ tal-mili tal-ilma m’hijiex wahda
kontinwa ghaliex ghaliex ghall-ezercizzju taghha huwa
mehtieg fil-waqt il-fatt tal-bniedem? u langas ma hi wahda
li tidher, ghaliex dik is-servitu’ m’ghandhiex sinjal i jidher
ghall-ezistenza taghha®. Izid jghid li, ladarba hija servitu’
li mhix kontinwa, tista’ tkun stabilita biss bis-sahha ta’
titolu,

llli I-Qorti hija tal-fehma li meta l-artikolu 480(2) jitkellem
dwar “sinjal li jidher ta’ servitu™, dan qieghed jitkellem
dwar servitu’ li jidhru?’. Issa huwa maghruf li la I-jedd |i
wiehed jimla I-ilma minn bir u langas il-jedd ta’ moghdija
ma huma servitujiet kontinwi, ghaliex fit-tnejn li huma din
il-kwalita’ tiddependi mill-mod kif jintuzaw u mhux mill-
jedd li wiehed juzahom x’hin ifettillu. Fil-kaz tal-lum, is-
servitu’ ewlenija kienet il-jedd li wiehed itella’ I-ilma mill-
bir, u |-jedd tal-a¢¢ess ghal dak il-bir kien biss sekondarju
safejn kien mehtieg li wiehed jasal sa hdejh biex itella’ I-
iIma. Is-servitu’ li wiehed itella’ u jimla Il-ilma minn bir
m’hijiex wahda mis-servitujiet li jidhru: il-fatt li wiehed
jilmah bir ma jfissirx b’dagshekk li minnu jista’ jtella’ I-ilma
wkoll minn m’huwiex sidu. Ghalhekk, fil-kaz tal-kwestjoni
jigi nieges wiehed mill-elementi mehtiega biex jidhol fis-
sehh dak li jiddisponi l-artikolu 480(2) tal-Kodici Civili.
Minbarra dan, it-titolu li huwa mehtieg biex johloq is-
servitu’ li m’hijiex kontinwa jrid ikun kuntratt pubbliku,
b’mod li ma jiswa xejn dak l-arrangament li seta’ kien
hemm bejn il-partijiet interessati bhala modus vivendi fir-
rapporti taghhom ma’ xulxin (ukoll jekk ghal tul ta’ zmien)

% Art. 455(3) tal-Kap 16

% Art. 455(5) tal-Kap 16

% p.A. 29.3.1957 fil-kawza fl-ismijiet Vella vs Camilleri (Kollez. Vol: XL1.ii.954) a fol.
957

meta I-gid kien ghadu ta’ sid wiehed gabel ma ngasam,

biex isejjes il-holgien ta’ dik is-servitu'?®;

lIli minhabba li kien jaga’ fuq l-imharrkin li jippruvaw kif
imiss it-titolu tas-servitu’ li huma jirreklamaw minn fuq il-
gid tal-attur, u minhabba |i fmaterja ta’ kostituzzjoni ta’
servitu’ ghandha tinghata tifsira restrittiva favur il-fond
prezunt li jkun serventi, jigi li fdan il-kaz l-istess imharrkin
ma sehhilhomx juru tabilhaqq li r-raba’ taghhom ghadu
jgawdi tassew is-servitu’ li jtella’ I-ilma mill-bir li jinsab fir-
raba’ tal-attur. Ma jidhirx barra minn loku li [-Qorti
tosserva li, meta matul iz-zmien li I-kawza kienet gieghda
tinstema’, I-imharrka Maria Dimech bieghet ir-raba’ taghha
lill-mizzewgin Mario u Patricia Abela, |-kuntratt tat-
trasferiment ma jsemmi bl-ebda mod li dik ir-raba’ kienet
tgawdi xi servitu’ minn fuq art I-attur, talli ghall-kuntrarju,
jissemma li dik ir-raba’ mibjugha kienet “tinkludi bir fiha”;

llli ladarba ma ntweriex li l-imharrkin ghandhom is-servitu’
tal-mili tal-ilma mill-bir li jinsab fir-raba’ tal-attur, wisq
anqas jifdal skop li wiehed jistharre§g jekk huma
ghandhomx ukoll il-jedd ta’ servitu’ ta’ moghdija minn fuq
ir-raba’ tal-attur. Fl-ewwel lok, dan jinghad ghaliex dak I-
access kien marbut sfig ma’ u sakemm kien ghadu fis-
sehh il-jedd tas-sidien tal-fond dominanti li jtellghu I-ilma
mill-bir i kien jinsab fir-raba’ mirut. Fit-tieni lok, dan
jinghad ghaliex ir-raba’ li jinsab fidejn |-imharrkin ghandu
dhul minn band’ohra li taghti fuq triq pubblika, u ma hemm
I-ebda raguni ghaliex ghandhom ghalfejn jinqdew bir-raba’
tal-attur;

lIli minhabba dawn il-konsiderazzjonijiet, il-Qorti gieghda
ssib li I-azzjoni attri¢i hija tajba u ma tistax toqghod fuq I-
eccezzjonijiet tal-imharrkin;

Ghal dawn ir-ragunijiet, il-Qorti gieghda taqta’ u tiddeciedi
|0-kawza billi:

Tilga’ l-ewwel talba attrici u ssib li I-imharrkin kienu
geghdin jidhlu fir-raba’ tal-attur bla jedd u bla jedd ukoll

% App. Civ. 29.4.2008 fil-kawza fl-ismijiet Oliver James et vs Joseph Testa et
(kawza dwar jedd ta’ moghdija)

kienu geghdin itellghu I-ilma mill-bir li jinsab fir-raba’
tieghu;

Tilga’ t-tieni talba attrici u tichad it-tielet u r-raba’
ecctezzjonijiet tal-imharrkin, u ssib li r-raba’ tal-attur
m’huwa suggett ghall-ebda servitu’ favur ir-raba’ tal-
imharrkin;

Tilga’ t-tielet talba attrici u ssib i [-imharrkin
m’ghandhom |-ebda jedd li jghaddu minn fuq ir-raba’ tal-
attur u lanqas li jtellghu l-ilma mill-bir li jinsab fir-raba’
tieghu;

Tordna li I-imharrkin ihallsu l-ispejjez tal-kawza.

< Sentenza Finali >

